
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ভালবাসি।



প্রাণ-ভরে তায় ভালবাসি,—দেখিনিকো কভু চোখে।

আমি বলছি খাঁটি কথা,—বুঝ্বে নাকো তবু লোকে!

ভাব কিগো, আঁখির কোমল পাতার তলার চাউনি বিনে,

কোনো জন্মে কোন মানুষ প্রাণ্টা কারো নেয়নি চিনে?

ভাব কিগো, প্রেমের ফুল্টি ফোটে খালি রূপের বোঁটায়?

প্রীতির সরু অঙ্গখানি, চুম্বনেরি রসে মোটায়?

গুণের এক্টা দোহাই দিয়ে, রূপে খ্যাপে চোদ্দ-আনা;

দু-আনা বাদ মানুষ ভাবে, দেখ্তে পাচ্চি বদ্ধ কাণা।

সেই দু-আনার মাঝে হচ্চে এক্টি পয়সা আমার ওজন;

তুমি বল্ছ,—ঘষা সেটা? বোঝে প্রেমের ব্যাপার যে জন

আমার মূল্য তারি কাছে। দেখিনি তায় কভু চোখে।

যাচ্চি খাসা ভালবেসে, বুঝ্লে নাকো তবু লোকে।

